
ಜಯ ಶಂಕರ ಶಾಂತ ಶಶಾಂಕರುಚೇ ರುಚಿತಾರ್ಥದ ಸರ್ವದ ಸರ್ವರುಚೇ .

ಶುಚಿದತ್ತಗೃಹೀತಮಹೋಪಹೃತೇ ಹೃತಭಕ್ತಜನೋದ್ಧತತಾಪತತೇ .. 1..

ತತಸರ್ವಹೃದಂಬರವರದನುತೇ ನತವೃಜಿನಮಹಾವನದಾಹಕೃತೇ .

ಕೃತವಿವಿಧಚರಿತ್ರತನೋ ಸುತನೋ ತನು ವಿಶಿಖವಿಶೋಷಣಧೈರ್ಯನಿಧೇ .. 2..

ನಿಧನಾದಿವಿವರ್ಜಿತಕೃತನತಿಕೃತ್ಕೃತವಿಹಿತಮನೋರಥಪನ್ನಗಭೃತ್ .

ನಗಭರ್ತೃಸುತಾರ್ಪಿತವಾಮವಪುಃ ಸ್ವವಪುಃಪರಿಪೂರಿತಸರ್ವಜಗತ್ .. 3..

ತ್ರಿಜಗನ್ಮಯರೂಪ ವಿರೂಪಸುದೃಗೃಗುದಂಚನಕಿಂಚನಕೃದ್ಧುತಭುಕ್ .

ಭವಭೂತಪತೇ ಪ್ರಮಥೈಕಪತೇ ಪತಿತೇಷ್ವತಿದತ್ತಕರಪ್ರಸೃತೇ .. 4..

ಪ್ರಸೃತಾಖಿಲಭೂತಲಸಂವರಣಪ್ರಣವಧ್ವನಿಸೌಧಸುಧಾಂಶುಧರ .

ಗಿರಿರಾಜಕುಮಾರಿಕಯಾ ಪರಯಾ ಪರಿತಃ ಪರಿತುಷ್ಟ ನತೋಽಸ್ಮಿ ಶಿವ .. 5..

ಶಿವ ದೇವ ಮಹೇಶ ಗಿರೀಶ ವಿಭೋ ವಿಭವಪ್ರದ ಶರ್ವ ಶಿವೇಶ ಮೃಡ .

ಮೃಡಯೋಡುಪತೀಧ್ರಜಗತ್ತ್ರಿತಯಂ ಕೃತಯಂತ್ರಣ ಭಕ್ತಿವಿಘಾತಕೃತಾಂ .. 6..

ನ ಕೃತಾಂತತ ಏಷ ಬಿಭೇಮಿ ಹರ ಪ್ರಹರಾಶು ಮಮಾಘಮಮೋಘಮತೇ .

ನ ಮತಾಂತರಮನ್ಯಮವೈಮಿ ಶಿವಂ ಶಿವಪಾದನತೇಃ ಪ್ರಣತೋಽಸ್ಮಿ ತತಃ .. 7..
ವಿತತೇಽತ್ರ ಜಗತ್ಯಖಿಲಾಘಹರಂ ಪರಿತೋಷಣಮೇವ ಪರಂ ಗುಣವತ್ .

ಗುಣಹೀನಮಹೀನಮಹಾವಲಯಂ ಲಯಪಾವಕಮೀಶ ನತೋಽಸ್ಮಿ ತತಃ .. 8..
ಇತಿ ಸ್ತುತ್ವಾ ಮಹಾದೇವಂ ವಿರರಾಮಾಂಗಿರಃಸುತಃ .
ವ್ಯತರಚ್ಚ ಮಹಾದೇವಃ ಸ್ತುತ್ಯಾ ತುಷ್ಟೋ ವರಾನ್ ಬಹೂನ್ .. 9..

ಇತಿ ಶಿವಾಷ್ಟಕಂ ಸಮಾಪ್ತಂ ..

